Obilježena prva godišnjica

Povodom godišnjice rada i preseljenja u nove prostorije, 11. decembra 2007. godine, Fondacija Istina Pravda Pomirenje priredila je prigodnu svečanost. Predsjednik Fondacije Sinan Alić podsjetio je prisutne na rezultate koje je Fondacija postigla u prvoj godini rada ističući brojnu prikupljenu dokumentaciju, održavanje međunarodne konferencije „Pravne, političke i istorijske konsekvence haških presuda“, podizanje krivičnih prijava protiv oficira JNA i Vojske Republike Srpske za granatiranje Tuzle,  snimanje dokumentarnog filma „Žrtva je krivac“, utvrđivanja spiska civilnih žrtava rata, te pružanje pravne pomoći osumnjičenim braniocima BiH. 

Tom prilikom svim donatorima Fondacije član Upravnog odbora Srđan Dizdarević je uručio zahvalnice koje su dobili Vlada Federacije BiH, Opština Tuzla, Vlada Tuzlanskog kantona, Bosanska stranka, Muftijstvo tuzlansko, Tehnograd Company, DOO Ibra, DOO Giprom, Opština Srebrenik, DOO Duka, Opština Banovići, Tehnograd Inženjering.

Na svečanosti je predstavljena prva knjiga utemljene biblioteke „Dokumenti“ – JA SAM ZA RATNU OPCIJU. Riječ je o stenogramu Skupštine srpskog naroda u BiH, održane u Banjaluci 12. maja 1992. O značaju ovog projekta govorio je direktor Reginalnog istrijskog arhiva Tuzla, mr Izet Šabotić.

Zahvaljujući se u ime onih kojima je Fondacija dodijelila zahvalnice načelnik opštine Tuzla Jasmin Imamović je naglasio:

- U relativno kratkom vremenskom periodu Fondacija je postigla zavidne rezultate i na dobrom je putu da preraste u istinsku instutuciju koja stručno i parmanentno analizira našu nedavnu prošlost. Podrška koju je Fondacija dobila na samom početklu svog djelovanja svjedoči da su mnogi prepoznali  vrijednost Vašeg angažmana. Uz čestitku povodom jednogodišnjeg jubileja želim Vam da nastavite istim tempom.

